
ᓇᐅᓕᒫᓄᑦ ᖃᐃᔨᒪᔭᐅᒋᐊᓕᒃ: ᐁᑦᑐᑑᑎᐅᓪᓚᕆᒍᓐᓇᓱᓂ ᓄᕕᕐᓱᖏᑎᒍᑦ ᐳᕙᐅᑉ 

ᖃᓂᒻᒪᒍᑕᐅᒍᓐᓇᑐᖅ 2024 

 
ᑰᑦᔪᐊᖅ, ᓯᑦᑎᒻᐱᕆ 4, 2024 - ᒫᓐᓇᐅᔪᖅ ᐅᑎᕐᐸᓕᐊᔪᖃᓕᕐᒥᔪᖅ ᐁᑦᑐᑑᑎᐅᓪᓚᕆᒍᓐᓇᓱᓂ ᓄᕕᕐᓱᖏᑎᒍᑦ 
ᐳᕙᐅᑉ ᖃᓂᒻᒪᒍᑕᐅᒍᓐᓇᑐᖅ, ᖃᐅᔨᒪᔭᐅᓂᓕᒃ ᐁᑦᑐᑑᑎᐅᓪᓚᕆᒍᓐᓇᓱᓂ ᓄᕕᕐᓱᖏᑎᒍᑦ ᐳᕙᐅᑉ 
ᖃᓂᒻᒪᒍᑕᐅᒍᓐᓇᑐᖅ, ᑯᐯᒃᒥ. ᓄᓇᕕᒃ ᐊᒥᐊᒃᑯᒋᔭᐅᓯᒪᔾᔭᖏᑦᑐᖅ, ᐱᖓᓲᓕᕐᑐᓂᒃ ᐱᑕᓕᓐᓂᒃ ᒫᓐᓇᖃᒻᒥᒃ 
ᑐᓴᕐᑎᓯᒍᑕᐅᓯᒪᔪᑦ  ᐅᒥᐅᔭᒥ, ᑖᓐᓇ “ᑭᒍᑕᒋᓐᓀᑦ ᑐᓴᕐᓂᔮᕐᑎᓯᓂᖓ” ᐊᑑᑎᓚᐅᔪᖅ ᐊᐅᒡᒍᓯ 22-ᒥᒃ 24-ᒧᑦ, 
ᐃᕐᐸᑎᑦᓯᓚᖀᔪᕕᓂᑦᓴᐅᔪᖅ ᑖᑦᓱᒥᖓ ᐁᑦᑐᑑᑎᐅᓪᓚᕆᒍᓐᓇᓱᓂ ᓄᕕᕐᓱᖏᑎᒍᑦ ᐳᕙᐅᑉ ᖃᓂᒻᒪᒍᑕᐅᒍᓐᓇᑐᖅ 
ᓄᓇᕕᒻᒥ.  
 
ᓄᕕᕐᓱᖏᑎᒍᑦ ᐳᕙᐅᑉ ᖃᓂᒻᒪᒍᑕᐅᒍᓐᓇᑐᖅ ᐁᑦᑐᑑᑎᐅᒍᑕᐅᒍᓐᓇᓚᕆᑦᑐᖅ ᖃᓂᒻᒪᓴᐅᑦᓱᓂ ᑕᑯᑦᓴᐅᒍᑎᖃᕐᓱᓂ 
ᐱᒻᒪᕆᑦᑐᒥᒃ ᓄᕐᖃᖃᔦᒪᓐᓇᑐᒥᒃ ᖁᐃᕐᑐᓂᕐᒥᒃ, ᐊᔾᔨᐸᓱᓕᐅᔮᕈᓐᓇᓱᓂ ᐸᑳᒃᑯᐊᓃᑦ ᓂᔾᔮᒍᓯᒋᓲᖏᓐᓂᒃ ᐃᓚᖓᓂᓗ 
ᒥᕆᐊᑎᒋᓯᓂᐊᓕᕋᒥ ᑭᖑᓂᐊᒍᑦ.  ᑖᓐᓇ ᖃᓂᒻᒪᓯᖅ ᐱᐅᖕᖏᓂᕐᓴᐅᔪᖅ ᐱᐊᕌᐱᓐᓂ ᐅᑭᐅᖃᕋᑕᖕᖏᑐᓂ, 
ᐃᓕᒪᓇᕐᓂᒦᓪᓚᕆᒍᓐᓇᑐᓂ ᐋᓐᓂᐊᕕᒻᒦᓚᕿᓗᑎᒃ, ᐱᓗᐊᕐᑐᒥᒃ ᑕᕐᕿᓕᓐᓄᑦ ᐱᖓᓱᓄᑦ ᐊᑖᓄᑦ.  
 
ᖁᐱᕐᕈᐊᕈᓰᑦ ᐁᑦᑐᑑᑎᐅᒍᓐᓇᑐᑦ ᑯᑐᕐᓂᖏᑦᑕ ᑲᒃᑭᐅᑉ ᕿᖓᕐᒥᒃ ᐱᔪᑦ ᐃᒡᒋᐊᖓᑕᓗ ᖃᓂᒪᔫᑉ.  
ᐃᕐᐸᓴᐅᑎᒋᒍᓐᓇᑐᖅ ᐃᓚᒌᖑᔪᕐᑎᒍᑦ ᐅᕝᕙᓘᓐᓃᑦ ᐱᐊᕃᑦ ᐯᕆᑦᓯᕕᒻᒦᖃᑎᓖᑦ ᐃᓕᓐᓂᐊᕕᒻᒦᖃᑎᓖᓪᓘᓃᑦ.  
 
ᐁᑦᑐᑑᑎᐅᓪᓚᕆᒍᓐᓇᓱᓂ ᓄᕕᕐᓱᖏᑎᒍᑦ ᐳᕙᐅᑉ ᖃᓂᒻᒪᒍᑕᐅᒍᓐᓇᑐᒥᒃ ᐱᖃᕈᕕᑦ, ᐱᐊᕃᑦ ᓴᓂᐊᓃᑦᑌᓕᒋᑦ 
ᐅᕝᕙᓘᓐᓃᑦ ᐱᐊᕋᑦᓴᓕᓐᓂ ᐱᐊᕋᕐᑖᕆᐊᕕᑦᑐᓂ ᓱᒐᓗᑦᑐᖅ.  
 
ᑭᓇᑐᐃᓐᓇᖅ ᓴᐳᒻᒥᔭᐅᖕᖏᑐᖅ ᑕᒪᑦᓱᒧᖓ ᐁᑦᑐᑑᑎᐅᓪᓚᕆᒍᓐᓇᓱᓂ ᓄᕕᕐᓱᖏᑎᒍᑦ ᐳᕙᐅᑉ ᖃᓂᒻᒪᒍᑕᐅᒍᓐᓇᑐᒥᒃ 
ᐁᑦᑐᑕᐅᒍᓐᓇᑐᖅ.  
 
ᑲᐳᕐᑕᐅᓂᖅ ᐱᐅᓂᕐᐸᐅᕗᖅ ᓴᐳᒻᒥᒍᑎᒋᓂᐊᕐᓗᒍ ᐃᓕᓐᓄᑦ ᑕᒪᑦᓱᒧᖓ ᐁᑦᑐᑑᑎᐅᓪᓚᕆᒍᓐᓇᓱᓂ ᓄᕕᕐᓱᖏᑎᒍᑦ 
ᐳᕙᐅᑉ ᖃᓂᒻᒪᒍᑕᐅᒍᓐᓇᑑᑉ.  
 
ᐅᓐᓂᑑᑕᐅᔪᖅ ᑲᐳᕐᑕᐅᓂᐅᑉ ᖃᖓᐅᓂᕆᒐᔭᑉᑕᖓ ᐃᓚᓕᒃ ᐋᓐᓂᐊᓯᐅᕆᓂᖏᑦᑕ ᐁᑦᑐᑑᑎᐅᓪᓚᕆᒍᓐᓇᓱᓂ 
ᓄᕕᕐᓱᖏᑎᒍᑦ ᐳᕙᐅᑉ ᖃᓂᒻᒪᒍᑕᐅᒍᓐᓇᑑᑉ ᐃᒪᑦᓴᔭᖓᑕ ᑲᐴᑎᐅᑉ ᐱᒋᐊᕐᓗᓂ ᑕᕐᕿᓕᓐᓄ ᒪᕐᕈᓂᒃ (ᒪᓕᑦᑕᐅᓱᓂ 
ᐃᒪᑦᓴᔭᖓᑎᒍᑦ ᑕᕐᕿᓕᓐᓂ ᓯᑕᒪᓂ, ᖁᓕᓪᓗ ᒪᕐᕈᓗᓐᓂᒃ ᑕᕐᕿᓂᒃ ᓯᑕᒪᓂᒃ ᐱᖓᓲᔪᕐᑐᓄᓪᓗ ᐅᑭᐅᓕᓐᓄᑦ).  
 
ᐅᓐᓂᑑᔾᔭᐅᒥᔪᖅ ᐃᓗᓐᓇᓕᒫᑦᓯᐊᖏᑦ ᐱᐊᕋᑦᓴᓖᑦ ᑲᐳᕐᑕᐅᒋᐊᖃᕆᐊᖏᑦ ᑕᒪᑦᒧᖓ ᐁᑦᑐᑑᑎᐅᓪᓚᕆᒍᓐᓇᓱᓂ 
ᓄᕕᕐᓱᖏᑎᒍᑦ ᐳᕙᐅᑉ ᖃᓂᒻᒪᒍᑕᐅᒍᓐᓇᑐᒧᑦ ᐱᐊᕋᑦᓴᖃᕐᓗᑎᒃ.  ᐱᐊᕌᐲᑦ ᐱᔭᕆᐊᑭᑦᑐᑰᕐᓂᓴᐅᒐᔭᕐᑐᑦ ᐊᓈᓇᖓ 
ᑲᐳᕐᑕᐅᓯᒪᓐᓂᐸᑦ ᐃᓗᒥᖏᓐᓇᓗᓂ.  
 
ᑌᒫᒻᒪᕆᒃ ᐅᕝᕙᓘᓐᓃᑦ ᓄᕐᖃᖃᔦᓐᓇᑐᒥᒃ ᖁᐃᑦᑐᖃᑦᑕᕈᕕᑦ (ᐅᖓᑖᓄᑦ ᒪᕐᕉᒃ ᐱᓇᓱᐊᕈᓰᒃ), ᐋᓐᓂᐊᕕᓕᐊᕆᑦ 
ᓄᓇᓕᑉᐱᑦ ᐋᓐᓂᐊᕕᖓᓄᒃ.  ᖃᐅᔨᒐᔭᕐᑐᑎᑦ ᐁᑦᑐᑑᑎᐅᓪᓚᕆᒍᓐᓇᓱᓂ ᓄᕕᕐᓱᖏᑎᒍᑦ ᐳᕙᐅᑉ 
ᖃᓂᒻᒪᒍᑕᐅᒍᓐᓇᑐᖃᕐᒪᖔᕐᐱᑦ ᐋᓐᓂᐊᓯᐅᕐᑕᐅᒍᑎᒋᓂᐊᕐᓗᒍᓗ, ᒋᐊᖃᕐᐸᑦ, ᐃᑲᔪᕐᓯᓂᐊᕐᑐᖅ ᐃᑯᓪᓚᑎᑦᓯᓂᕐᒥᒃ 
ᐃᓕᒪᓇᕐᓂᖓᓂᒃ ᐃᕐᐸᑎᑦᓯᓂᐅᑉ ᖃᓂᒻᒪᓴᐅᑉ. 
 
ᓇᑯᕐᒦᒃ ᑐᓴᐅᒪᑎᑦᓯᒐᕕᑦ ᑕᒪᑦᓱᒥᖓ ᑐᑭᓯᒋᐊᒍᑎᒥᒃ. 
 
ᐁᑦᑐᑑᑎᐅᒍᓐᓇᑐᐃᑦ-ᖃᓂᒻᒪᓭᑦ ᐱᓇᓱᐊᖃᑎᒌᑦᑐᑦ  
ᐱᓇᓱᐊᕐᕕᒃ ᓇᐅᓕᒫᓄᑦ ᐃᓗᓯᕐᓱᓯᐊᕐᓂᒧᑦ 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ  
 
 


